
				এই পাতাটির মুদ্রণ সংশোধন করা প্রয়োজন। 
বদরিকাশ্রমে `ა No24:
পোড়ে গেল । আমার চিরনিৰ্ব্বাসিত অশান্ত হৃদয় সেই কুসুমকুঞ্জবেষ্টিত শান্তিময় - আলয়ের কথা ভেবে চঞ্চল হোয়ে উঠলে ; অন্যের অলক্ষি৩ে দু বিন্দু অশ্রু মুছে গাছপালাবৰ্জিত দুই পাহাড়ের মধ্য দিয়ে তুষারাবৃত অলকানন্দার ধারে ধারে চােলাতে লাগলুম।
পাণ্ডুকেশ্বর ছেড়ে যে সব কুটীর দেখতে দেখতে এলুম, সেগুলি বুঝি আমার সুকোমল প্ৰভাত-জীবনের কথা মনে করিয়ে দিয়েছিল। বাস্তবিক কুটার গুলি আনন্দপূর্ণ, প্রকৃত সুখের বাসস্থান ; পাহাড়ীরা এখানে সপরিবারে বাস কোচ্ছে । সকালে কেহ কাঠ কাটছে, কেহ আট বাঁধছে, কেহ রুটি তৈয়েরী কোরুতে ব্যস্ত, কেহ বা উদরের তৃপ্তিসাধনে নিবিষ্টচিত্ত। পাহাড়ী যুবতীর কেহ গান গাচ্ছে, কেহ ছোট ছোট ছেলে মেয়ের কাছে দাড়িয়ে যাত্রীর দল দেখছে ; সরল, উন্নতদেহ, প্রফুল্লমুখে কোমল হাসি। যাত্রীর দল দেখে বালিকা, যুবতী, এমন কি নিতান্ত শিশুর দলও “জয় বদরি বিশাল কি জয় !” বোলে আনন্দধ্বনি ...কাবুছে, এবং যাত্রীদের কাছে এসে কেহ বা একটা পয়সা, কেহ বা কি ? সুচ সুত চাচ্ছে। দেখলুম। এরা অনেকেই সুচ সুতার প্রার্থী ; “বোপা হয় এই দুটি জিনিয্যের এরা বেশী ভক্ত । সকল বালক বালিকাই সৃষ্টপুষ্ট ও বলিষ্ঠ ; যুবতিগণের দেহ সবল ও দীর্ঘ। প্ৰকৃতি যেন নিজ ইস্তে অতি সহজ ভাবে স স্ত অঙ্গের পূর্ণতা সম্পাদন কোরেছেন। }বশেষ তাদের মধ্যে এমন একটা জীবন্ত ভাব দেখলুম, যা আমাদের
• 11:লরিয়া গ্রান্ত বঙ্গদেশের প্লীহা ও যকৃৎ প্ৰপীড়িত অৰ্থ:পুরে কখনই দৃষ্টিগোচর হয় না। বোধ হোলো এদেশে কোন রকম পীড়ার প্রবেশপিকার নেই। এমন যে মলিন বস্তু ও ছিন্ন কম্বল পরিহিত ছেলে মেয়ের দল, তবু তাদের গোলাপী আভাযুক্ত সুন্দর মুখ দেখলে কোলে তুলে নিতে ইচ্ছে হয়। কতবার সতৃষ্ণ নয়নে তাদের মুখের দিকে চেয়ে দেখল সুম। এখানে আর একটু তফাৎ দেখ ; দেশে থাকৃতে যখন আমরা

